
La impuartance de esperience cui fruts
pe formazion professional
dai mestris de scuele primarie

EMANUELA VIDIC", MARISA MICHELINI"

Ristret. La leterature de ricercje e a dimostrat in maniere esauriente che la
formazion dai insegnants e a di cjapa dentri la analisi des propuestis didatichis,
dai struments e dai metodis propris de materie par fa in mit che e sucedi ché
curvadure che e permet il passac da la cognossince a la competence, cussi che il
futlir insegnant al savedi cred ambients di aprendiment dula che il coinvolziment
personal dai students al sedi valit rispiet ae paronance dai diviers argoments.
Il model che al integre lis modalitats Metacultural, Esperienzial, Progjetual e
Situade, che al ¢ stat studiat e sperimentat intai ultins 20 agns dentri dal Cors
di Didatiche de Fisiche (CDF) de Universitat dal Fritil pe formazion dai futfirs
insegnants, si ¢ mostrat valevul rispiet al passac di apropriazion de materie, da
la cognossince a la competence che e permet a cui che al deventara un docent di
savé crea ambients di aprendiment dula che il coinvolziment personal dai arléfs
al risulti eficag. In chest model la fase Situade, di implementazion intes classis
di percors progjetats dai futiirs insegnants, e zuie une part impuartante sedi
pal docent in formazion o in servizi, sedi pe introduzion a scuele di inovazion
didatiche e materidi che si fondin su la ricercje. Il model al previot un micro-
aprendistat tal contest scolastic su la educazion sientifiche, tal cis specific la
fisiche, bon di produsi colegament e colaborazion tra scuele e Universitat su
doi plans: di une bande la condivision de valutazion des competencis otignudis
dai insegnants in formazion e, di ché altre, 'apuart di inovazion didatiche e dal
svilup professional dai insegnants in servizi che al derive dai percors didatics
e dai materidi fondats su la ricercje. I'Aprendiment Situat, produsiit da lis
esperiencis sul cjamp realizadis in classe e dal monitorament e analisi dai percors
e dai risultats di aprendiment dai fruts, al permet di consolida la competence
professional che si complete cu la riflession e la valutazion di dut il percors

formatif de bande dai futfirs insegnants. La responsabilitat inte realizazion e inte
valutazion dai Modui di Intervent Didatic intal contest dal cors di Didatiche
de Fisiche, e a produsit un gnéif model di colaborazion istituzional tra la
universitat e la scuele. In chest model si realize la triangolazion tra il Cors, il
Laboratori e il Tirocini, integrazion che si realize midiant Modui di Intervent
Didatic (MID) inovatifs, fondats su la ricercje didatiche pe educazion sientifiche
te scuele primarie. Cheste impostazion e 2, cun di plui, incoragjat la integrazion
de professionalitat dal docent espert cun ché dal docent in formazion. In chest
contribfit al ven analizat 'impat su la scuele dai intervents didatics che a an
viod(it la partecipazion, dilunc di 3 agns, di 360 insegnants in servizi e ancjetancj
insegnants in formazion.

Peraulis claf. aprendiment situat, formazion dai insegnants, intervents didatics
inovatifs.

1. Introduzion. La formazion dai fut(irs insegnants primaris e ten
dentri gnovis sfidis rispiet al passit, une di chestis e je la costruzion
di une competence tal cjamp de educazion sientifiche buine di meti
dongje cognossince dissiplinar di base e didatiche, par vuadagna
professionalitat ancje in tiermins trasversai (Michelini 2004). Il Cors di
Didatiche de Fisiche di Siencis de Formazion Primarie de Universitat dai
Studis di Udin e je in vore a studia, dal 2000, struments, metodis e modei
intune sperimentazion di ricercje, che e met adun, integrantju, plui
modei formatifs (Michelini 2015). La integrazion di lezions, discussion
di percors didatics, laboratoris di analisi e riflession su la didatiche
di contigniits specifics e la azion direte cui fruts a son carateristichis
peculiars dal Cors. Chest Cors, che al cjate tal tirocini esemplis fertii
pai students in tancj cjamps di cognossince, al domande un sostegn
particolar pe educazion sientifiche, par vie che a scuele a son raris lis
esperiencis di insegnament sientific atif di podé cjapa a riferiment. A
son stats, inalore, pensiats moments specifics dula che i students a son
clamats a rielabora la cognossince didatiche e dissiplinar par progjeta
micro-intervents cui fruts e par monitora i l6r aprendiments.

2. Formazion iniziadl dai insegnants. La costruzion e il svilup de

professionalitat docente a son aspiets fondamentai tal ambit de istruzion
(Elbaz 1983): cun 16r a son corelats in maniere strente I'aprendiment

dai students, il rinovament dal curicul agjit, la introduzion de inovazion
inte didatiche (Calderhead 1996, Borko e Putnam 1996, Park e
Oliver 2008). Chestis evidencis a an produsit, tai ultins 20 agns, une
incressite dal interés de ricercje didatiche pe formazion dai insegnants
(Michelini 2004, Tasar e Cakmakci 2010, Cassan e Michelini 2010). Lis
indagjins realizadis a nivel internazional a an mostrat carencis formativis
preocupantis dai students, in maniere particolar tal ambit sientific (IJSE
2011, OECD 2007, Holbrook e Rannikmie 2001) e a an individuat,
tant che element essenzidl pal miorament, I'inzornament de didatiche
sientifiche ai modei di insegnament/aprendiment li che si a une evidence
di eficacie. La educazion sientifiche no pues risolvisi cu la informazion
o la semplice narazion dai risultits di ricercje, ma e a di jessi sede di
une meta-riflession, dula che struments e metodis de sience a vegnin
cognossits e ricognossiits (Fensham 2001, Hesteness 2007, Viennot
2008, Michelini 2010).

Si a di miora la educazion sientifiche cun esperiencis organichis che si
puedi resona su di 16r e cun laboratoris par esplora i fenomens cui sens,
cul cerviel, cun sensors e struments tant che estension dai sens. Par chest
al & fondamental scomenca la educazion sientifiche une vore adore cun
insegnants preparats fin dai prins nivei di scuele (Buckberger et al. 2000,
Michelini 2004).

3. Linsegnament de Fisiche a Udin. Intes 56 oris di Cors di
Didatiche de Fisiche (di cumo indevant, CDF) dal Cors di studis in
Siencis de Formazion Primarie (di cumo indevant, SFP), che a chés
a van zontadis 10 oris di laboratori, a vegnin frontats diviers temis
di fisiche, e di ognidun si discutin i concets, i nuclis concetuai, la
struture dal contigniit e i contigniits operatifs e problematics, traviers
la formazion dissiplinar, la propueste di percors didatics pes scuelis
de infanzie e primarie e lis ativitats laboratorials che a viodin il
coinvolziment ogni an di 150 students che a frecuentin il tier¢ an dal
Cors di Lauree in SFP.

Te suaze teoriche dal Model of Educational Recostruction - MER (Duit
2006), il model formatif MEPS, tal CDEF, al impliche la integrazion dai

modei di formazion dai insegnants Metacultural, Esperienzial, Progjetual

e Situat (PCK! in action). 11 coinvolziment personal dai students di SFP
sui nuclis concetuai (PCK test), la riflession multi-prospetiche individual
e di grup, la progjetazion e la sperimentazion di percors didatics, la
documentazion e la discussion/analisi dai aprendiments, a risultin jessi
lis cundizions irinunziabilis di suces par chel svilup professional che al
rinfuarcis competencis parzials (Davis 2009, Michelini 2013 ) integrantlis su
molteplics plans. In miit particolar il Model Cultural al previot la discussion
sui plans dissiplinar, didatic e pedagogjic; i Modei Esperienzial e Progjetual
a implichin la sperimentazion personal des propuestis didatichis, midiant
tutorial, par rifleti sui nuclis concetuai, par ricognossi lis carateristichis di
percors coerents che a promovin i resonaments e il coinvolziment dai fruts
tal proces di aprendiment, par progjeta e costrui ativitats fondadis su la
problematizazion (Inqguiry Based Learning); tal Model Situat, che si fonde
sul intervent didatic (Modul di Intervent Didatic) e la riflession su la azion,
e ven ativade une meta-riflession su lis pratichis educativis.

4. La ricercje. Tal contest dal Cors e intal Laboratori di Fisiche di

SFP al ¢ stat impuestat un studi, in tiermins di ricercje, di dut il proces

di formazion e di atuazion intes scuelis dal teritori dai intervents che

si prospetin come contrib(it preparat suntun progjet condividiit cu

la scuele. 11 studi complessif al cjape dentri chescj plans, espontits in

tiermins di domandis di ricercje:

a) il ral di singulis fasis formativis datir dal model teoric dal MEPS;

b) la racuelte des dificoltats in ognidune des fasis dal proces formatif pe
concuiste di une professionalitat docente in ambit sientific;

c) il rtl de esperience sul cjamp dai students di SFP pal cambi di
prospetive, che di istruzional e devente operative;

d) il contriblit che la scuele e espliche in relazion ae esperience di
intervents formats;

e) lis carateristichis de gjestion dal model di colaborazion scuele-
universitat;

f) la ricjadude de esperience sui plans de formazion dai insegnants e de
colaborazion scuele-universitat.

! PCK al ¢ I'acronim di Pedagogical Content Knowledge.

5. Fasis di atuazion dal Modul di Intervent Didatic (MID). Lis fasis
di davuelziment dai MID pe preparazion dai intervents in classe a son:
a) focalizazion de atenzion pe preparazion di intervents sul teme;

b) studi dai contigniits dissiplinars che a integnin a chest teme;

c) ricostruzion, par finalitat didatiche, dai nuclis fondants e dai nuclis
concetuai relatifs al teme;

d) analisi di propuestis didatichis, esplorazion di materiai didatics
predisponits e za sperimentats cun fruts par ativitats laboratorials;

e) progjetazion individual di un MID di 2 oris;

f) lavor di grup pal confront des progjetazions par nivel di scuele;

g) discussion critiche di cualchi progjetazion emblematiche cul docent dal
cors di didatiche dissiplinar e cul supervisor di tirocini coresponsabil
dal progjet;

h) revision dal progjet su la base di:

— osservazions critichis dai docents e dai students di formazion
primarie coinvolts,

— propuestis di contigniit rivadis da lis scuelis interessadis ae ativitat,

— esplorazions sperimentals e materiai necessaris al intervent didatic;

i) presentazion publiche e difese dal propri progjet di bande dai
students prime dal intervent tes classis pe validazion detaiade de
ativitat previodude;

) atuazion e monitorament dal intervent didatic;

m)redazion de documentazion dal progjet e de analisi dai dats dal
aprendiment racuelts.

6. Aprendiment situat: domandis di ricercje. Il presint contribit

si focalize in mit particolar sul studi de fase situade in tiermins di

vuadagn professional dal insegnant in formazion inizial, di ricjadude

su la scuele e di racuardi cul teritori traviers lis domandis di ricercje

seguitivis:

DR1) Cemiit sono stats valutats de scuele i MID?

DR2) La progjetazion e la atuazion dai MID e la esperience a scuele cemtit
contribuissino ae preparazion professional dai futiirs insegnants?

DR3) In ce maniere la implementazion in classe dai MID contribuissie
ae scuele?

Figure 1. Distribuzion des rispuestis aes domandis D1, D2 e D3. Risultits (in tiermins di
sodisfazion dai insegnants in servizi che a an dat acet ai students) su la preparazion, clarece
e coerence, € ancje su la capacitat di motiva dimostrade dai futfirs insegnants.

7. Esits de analisi dai dats

7.1. DR1: Cemilt sono stéts valutits de scuele i Modui di Intervent Didatic?

La rispueste ae prime domande di ricercje (DR1) e ven far de
restituzion dal cuistionari indrecat a 360 insegnants in servizi par tira
dongje i dats che a son stats analizats par 3 agns di file rivuart a Modui
di Intervent didatic su 3 temis: astronomie, energjie e sun.

Il cuistionari al & stat articolat in 5 sezions, par un total di 14
domandis, che a an pretindit di bande dai insegnants in servizi, une
valutazion sul MID, su la validitat dai materiai, la gjestion dal timp,
il grat di sodisfazion, le ricjadude su la didatiche. La valutazion e
consisteve tal esprimi i ponts di 1 a 5 dula che il 5 al rapresentave
il valor plui alt. Il cuistionari al a viit une restituzion dal 80% e al a
furnit risultats in tiermins di sodisfazion, in cont dai MID di bande dai
docents che a 4n dat acet ai students.

I dats a mostrin I’alt valor conferit ae esperience dai docents in servizi
clamats a esprimisi su lis dimensions presentadis ca sot.

Rivuart ae preparazion dal student, i docents in servizi a an
ricognossiit: clarece, coerence e capacitat di motiva (Fig. 1).

In cont de impostazion dal Modul di Intervent Didatic la valutazion
dai MID, riferide al student, e mostre un gradiment alt pe modalitat
laboratorial che midiant di ché a son stats progjetats e propontits, insiemi
ae adeguatece intal (s di un lengac specific e a la atenzion ai stimui che
a provegnin dai arléfs (Fig. 2).

La valutazion dai materidi, in tiermins di ricjece, di validitat, di
supuart ai contignfits e je stade une vore alte (Fig. 3).

La impostazion, vierte e flessibile, dai MID e je stade vivude tant
che une novitat li che e devente produtive la interazion tra lis diviersis
dissiplinis scolastichis e e je stade acetade da lis scuelis tant che un
element inovatif, che al pues jessi tornat a meti in vore inte didatiche in
mit eficac (Fig. 4).

I risultats a sotlinein il preseament dai insegnants in servizi par
une modalitat di lavor, proprie dai MID, dula che al ven superat il stil
trasmissif tal frontd i contigniits in favor di une metodiche operative
(Inquiry Based Learning, IBL).

1l student isal stat bon di capi i stimui che a vignivin dai arléfs?

Figure 3. Distribuzion des rispuestis aes domandis D7, D8 e D9. Risultats de valutazion dai
materiai doprats dai insegnants in servizi che a an dat acet ai students.

Figure 2. Distribuzion des rispuestis aes domandis D4, D5 e D6. Risultats (in tiermins di sodis-
fazion dai insegnants in servizi che a an dat acet ai students) relatifs ae impostazion dai MID.

Figure 4. Distribuzion des rispuestis aes domandis D10, D11 e D12. Risultéts (in tiermins
di sodisfazion dai insegnants in servizi che a an dat acet ai students) su la gjestion dal timp e
su la corispondence dal intervent aes 16r aspietativis, e ancje risultats su la disponibilitat dai
insegnants in servizi che a riproponi e introdusi inte proprie didatiche i elements inovatifs
proponts intai MID.

Figure 5. Disponibilitat a ripeti in prime persone la esperience di bande dai insegnants in
servizi e valutazion su la ricjadude de esperience su lis cognossincis e lis abilitats dai arléfs.
Distribuzion des rispuestis aes domandis D13 e D14. Risultats su la disponibilitat dai inseg-
nants in servizi a riproponi in prime persone lis ativitats e i contigniits propontts intai MID e
risultats su la valutazion de ricjadude de esperience su lis cognossincis e lis abilitats dai arléfs.

Pe ricjadude su la didatiche, i insegnants in servizi a ricognossin la
cualitat dai intervents didatics e a domandin di ripeti la esperience,
ma si declarin ancje intenzionats a torna a proponi lor stes ativitats e
contignuts (Fig. 5).

7.2. DR2: La progetazion e la atuazion dai Modui di Intervent Didatic e
la esperience a scuele cemiit contribuissino ae preparazion professiondl dat
futdirs insegnants?

La progjetazion e la atuazion dai MID e la esperience a scuele a dan
un vuadagn in tiermins di professionalitat. In cheste esperience a scuele
il ral dal insegnant in servizi si & mostrat fondamental par vie che al &
stat bon di compagna e da acet al student in formazion e di ricognossi
la cualitat dal progjet sedi in tiermins di inovazion sedi in tiermins di
operativitat cun riferiment a strategjiis, metodis e materiai. Si & viodude la
acuisizion vicendevule di competencis professionals cuntun impat positif
sul aprendiment dai arléfs. Se o metin dongje i students che a an realizat
il progjet in classe cun chei che no lu an realizat o viodin che i prins a an
presentat un progjet smirat, indula che a jerin preparats materiai curats,
siors e valits pe ativitat. A an ancje madurit buinis competencis te analisi
dai dats e tal monitorament dal aprendiment dai fruts, dimostrant di savé
rifleti su la progjetazion e la atuazion. I seconts a an presentat progjets
gjenerics, a an preparat materiai cun mancjancis o sorebondants, a an
cjatade dificoltat a progjeta struments di monitorament.

I dats a dimostrin che la acuisizion di competencis e ven de atuazion
in classe de propueste progjetade e dal relatif monitorament dal
aprendiment dai fruts. I students di SFP a an imparat a cjala une vore di
aspiets che a rivuardin I'aprendiment dai fruts (che si viodin lis Figuris
6,7,8¢e9).

La sperimentazion in classe di une propueste progjetade e il
monitorament dal aprendiment dai fruts dopo fat chest percors, a
contribuissin a une meta-riflession che e a come risultat la incressite
professional.

7.3. DR3: In ce maniere la implementazion in classe dai Modui di
Intervent Didatic contribuissie ae scuele?

La analisi dai dats e des esperiencis fatis tal cors, tal laboratori e tes
scuelis nus permet di aferma che la implementazion in classe dai MID e
contribuis ae scuele cu la formazion dai students: inte atuazion, in cjamp
sientific, di intervents didatics fondats su la metodiche laboratorial;
cu la costruzion di une competence tal crea ambients di aprendiment

Figure 7. Struments che i students di Siencis de Formazion Primarie a an doprat par
rapresenta i dats di aprendiment.

Figure 8. Aspiets che a son risultats impuartants rispiet ae meta-riflession dai students di SFP.

Figure 9. Aspiets impuartants te acuisizion di competencis professionals.

cun metodologjiis di Inquiry Based Learning (IBL). Ma ancje midiant:
il svilup di propuestis inovativis pe istruzion sientifiche intes scuelis; il
studi di cemt integra la competence dal docent espert (docent che al
da acet al insegnant in formazion) cun ché acuiside dal student di SFP;
I'apuart dal contribiit de esperience universitarie basade su la ricercje pal
svilup professional dai insegnants in servizi e il miorament de cualitat dal
aprendiment sientific te scuele primarie.

8. Conclusions. Aspiets inovatifs dai Modui di Intervent Didatic a son
la trasversalitat, la laboratorialitat, il riferiment ae ricercje in didatiche e
la colaborazion scuele universitat.

Il model formatif trasversal e viert al devente novitat e desideri di
interazion tra lis diviersis “materiis scolastichis”. Se si intint fa culture
trasversal si a di vignl di une culture che e ven formade in maniere
trasversal. Il model formatif si caraterize pe integrazion de educazion
informal che e je proprie dal ambient di aprendiment de mostre GEI?
(Zics, Esperiments, Ideis) cu la ativitat (formal) davuelte a scuele. Al
propon di dopra strategjiis sperimentals, materiai e struments di lavor
che a permetin di segui e adatasi aes esigjencis dai docents in formazion.
E je inovative in mit particolar la inclusion inte formazion di fasis
di osservazion e di ricercje te conduzion di Laboratoris Cognitifs di
Esplorazion Operative (LCEO) di un model che o vin definit. La ricercje
didatiche e l'inviament dai arléfs a un aprog sientific sui fenomens
esplorats a costituissin il riferiment dal progjet, sedi in tiermins di
incuadrament teoric, di materiai doprats, di strategjiis e metodis utilizats,
sedi par vie che il progjet dal cors e i materiai doprats dilunc dal cors
a saran ogjet di monitorament e analisi di ricercje. Cheste impostazion
e rapresente une propueste di modei sperimentats di colaborazion
istituzional tra la Universitat e la scuele tal contest de formazion inizial
dai insegnants primaris.

2 GEI al & acronim di Gzochz, Esperiments, 1dee.

